
GODKJENNING MØTEBOK TENESTEUTVALET 21. JANUAR 2009

Saksnr :
Utval:
Møtedato.

0009/09
Tenesteutvalet
18.03.2009

Rådmannen si tilråding:

Møteboka frå møte i tenesteutvalet 21. januar 2009 vert godkjent slik ho ligg føre.

Saksdok :

Møteboka frå møte i tenesteutvalet 21.01.2009.  
Bakgrunn:

Møteboka frå møte i tenesteutvalet 21.01.2009 er lagt ut på kommunen si heimeside www.austevoll.kommune.no og følgjer som vedlegg.

SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
09/00064



POLITISK KVARTER TENESTEUTVALET 2009

Saksnr :
Utval:
Møtedato.

0010/09
Tenesteutvalet
18.03.2009

Rådmannen si tilråding:

Saksdok :

  
Bakgrunn:

Politisk kvarter.

Det vert oppretta politisk kvarter på dagsorden til møter i tenesteutvalet.

Dette for å få fram gode idear, strategiar og tankar om tenestene i Austevoll.

Eit lite forum for spørsmål og svar.  
Spørsmåla kan rettast til politisk leiing eller administrasjonen.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

  
Vurdering:

Det er ikkje kome inn spørsmål til administrasjonen til møte 18. mars 2009.  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
09/00063



REFERAT OG MELDINGER TENESTEUTVALET 2009

Saksnr :
Utval:
Møtedato.

0011/09
Tenesteutvalet
18.03.2009

Rådmannen si tilråding:

  
Vert lagt ved møteboka.

Saksdok :

  
Bakgrunn:

1.  Notat frå kst. sosialleiar Lillian Mjelde Østervold, datert 21.01.2009, statlege veil. 

     retningsliner for utmåling av økonomisk stønad til livsopphald.

2.  Vedtak i kommunestyret 02.02.2009, sak 0011/09, Innleige av legevikarar:

1. Austevoll kommunestyre godkjenner at det vert leigd inn legevikarar gjennom vikarbyrå inntil det er tilsett ny kommunelege/fastlege i den ledige stillinga.

2. Kommunestyret bed rådmannen om å leggja fram forslag til budsjettmessig 

      inndekning av kostnadene snarast råd.
3.  Vedtak i kommunestyret 02.02.2009, sak 0012/2009, Overordna samhandlingsavtale for    

     Helsetenestene:

    Austevoll kommunestyre godkjenner framlegget til overordna avtale om samhandling   

    mellom spesialisthelsetenesta og kommunane innanfor Helse Bergen sitt føretaksområde.

  
Vurdering:

  
SAKSFRAMLEGG.

Sakshandsamar: 
Arve Sunde
Arkiv: 151  

Arkivsaksnr.:
09/00333



RAPPORT OM OVERSKRIDING AV HELSE- OG SOSIALBUDSJETTET FOR 2008

Saksnr :
Utval:
Møtedato.

0038/09
Formannskapet
17.03.2009

0012/09
Tenesteutvalet
18.03.2009

/
Kommunestyret

Rådmannen si tilråding:

Kommunestyret bed om at rådmannen innskjerpar rutinane for rapportering av budsjettavvik.  
Saksdok :

1. Hovedoversikt.

2. Rekneskapsrapport på ansvars- og funksjonsnivå.

Bakgrunn:

I samband med rekneskapsavslutninga viser det seg av dei førebels tala, at det samla går mot ei netto overskriding av helse- og sosialbudsjettet for 2008 med kr 6.990.400,-, dvs. med 9%. Større budsjettavvik vert kommentert i årsmeldingane frå etatane og avdelingane, som vert framlagt seinare, men rådmannen finn det rett å leggja fram ei særskilt sak om det som har skjedd innan helse- og sosialsektoren. Dette p.g.a. at overskridinga er så stor som ho er.

Vurdering:

Rådmannen vil i denne saksframstillinga gjera greie for kva som er årsakene til avviket, og ein vil gjennomgå korleis rapporteringa har vore. Av tidsomsyn har det ikkje vore mogleg å gå like detaljert inn på alle område der det er avvik.

Dei vedlagte rekneskapsrapportane syner førebels rekneskapstal for 2008 bokført pr. 06.03.09, samanlikna med budsjettet for 2008. Vidare er teke med tilsvarande kolonner for rekneskapsåra 2007, 2006 og 2005.

Av hovedoversikta framgår det at det er overskridingar på alle utgiftsartane – løn, andre driftsutgifter og overføringar. Samla overskriding på utgiftssida er på 10%, og utgjer 9,7 mill. kroner. Driftsinntektene vart større enn budsjettert, heile 15%, og både brukarbetaling og refusjonar/overføringar frå andre har auka. Samla meirinntekt i forhold til budsjett er 2,7 mill. kroner. Men dette dekker ikkje meir enn 28% av meirkostnadene.

Lønsrekneskapen viser ei samla overskriding på 4%, 3,4 mill. kroner. Av dette kan 1,2 mill kroner tilskrivast ei overskriding på dei faste lønspostane på 3%. Det resterande er overskriding av dei variable lønspostane som gjeld sjukevikarar, ferievikarar, ekstrahjelp og overtid mv.

Av perioderekneskapen for lønspostane ser ein at samla lønsutbetaling i første halvår var på 33,1 mill. kroner, som er eit gjennomsnitt pr månad på 5,5 mill. kroner. I andre halvår var samla lønsutbetaling 37,8 mill kroner, noko som er eit gjennomsnitt pr månad på 6,3 mill kroner. Ein del tilsette innan helse- og sosialsektoren vart spesielt tilgodesett ved dei lokale lønsforhandlingane. Derfor har lønsutviklinga i denne sektoren vore noko høgare enn i andre delar av kommunen sin verksemd. Dette forklårer noko av dei auka kostnadene i 2.halvår, og først etter lønsutbetalinga 12.september vart ein merksam på omfanget av justeringane med tilbakebetalingar f.o.m. 01.05.08.

I løn til sjukevikarar har ein brukt kr 2.984.235,- (eksklusive faste variable tillegg/arbeidsgjevaravgift/pensjon). Inntekter av refunderte sjukepengar utgjer kr 2.331.701,-. Netto utgifter til sjukevikarar/sjukeløn var såleis på kr. 652.534,-. I budsjettet var det lagt til grunn betydeleg høgare refundert sjukeløn.

I løn til vikarar ved andre permisjonar så som svangerskapspermisjonar er det utgiftsført kr.3.303.199,- (eksklusive faste variable tillegg/arbeidsgjevaravgift/pensjon). Som refusjonsinntekt for svangerskapspermisjonar er det inntektsført kr 1.401.930,-. Budsjettet hadde som føresetnad betydeleg mindre utgifter ( kr 1.606.000,-), men også mindre inntekter. (kr 550.000,-). I forhold til rekneskapstala på desse postane dei siste åra, så ser ein i ettertid at budsjettet etter alt å døma ikkje har vore realistisk. Dette vart det også i si tid varsla om, men av omsyn til budsjettbalansen for 2008 vart det likevel - både i rådmannen sitt budsjettframlegg og i det endelege budsjettet kommunestyret vedtok - føreteke reduksjonar på dei variable lønspostane. Dette vart gjort utan at t.d. avdelingane innan eldreomsorga kunne redusera på antal pasientar, for å kunne redusera bemanninga og lønskostnadene.

Netto budsjettavvik 2008 på ansvarsnivå innan helse- og sosialetaten (i 1000 kr).

	Ansvar/avdeling
	Rekneskap 2008
	Budsjett 2008
	%-forbruk

	Helse- og sosialadministrasjon
	1.057
	1.274
	83%

	Helseavdelinga
	2.751
	2.649
	104%

	Legetenesta
	5.797
	4.703
	123%

	Sosialkontortenester
	3.534
	2.723
	130%

	Edruskapsvern
	0
	10
	0%

	Barnevern
	2.808
	2.349
	120%

	Heimetenester – område nord
	9.400
	8.627
	109%

	Heimetenester – område sør
	8.488
	8.265
	103%

	Nattevakt i heimesjukepleien
	1.652
	1.560
	106%

	Eidsbøen bufellesskap
	8.881
	8.493
	105%

	Prosjekt ”lindrande behandling”
	100
	150
	67%

	Selbjørn pleie- og omsorgsenter
	7.828
	6.676
	117%

	Omsorgsrom Selbjørn PO-senter
	6.850
	6.986
	98%

	Storebø pleie- og omsorgsenter
	21.825
	19.529
	112%

	Kjøp av sjukeheimsplassar/sjukehus
	8
	0
	

	Austevoll arbeidssamvirke A/S
	1593
	1591
	100%

	Sum
	82.580
	75.589
	109%


Av tabellen framgår at det er overskridingar innan så godt som alle ansvarsområda.
Legetenesta.
Netto budsjettoverskriding innan legetenesta er på kr. 1.093.870,-. Overskridinga skuldast at ein har hatt ekstraordinære kostnader til innleige av legevikarar. Men det er og overskridingar på andre postar, t.d. har kostnadene til kommunen sin driftsandel av ambulansebåten auka, likeeins kostnader til medisinkjøp. I tillegg har det lokale lønsoppgjeret for kommunelegane ført til meirkostnader utover det som var lagt inn i budsjettet. Noko av dette vert dekka inn ved meirinntekter i forhold til budsjett, men er samla sett medverkande til budsjettsprekken.

Tenesteutvalet og formannskapet er i fleire saker gjort kjent med situasjonen i legetenesta. I møte 19.02.08 under sak nr 6/08 vart tenesteutvalet oerientert om bemanningssituasjonen, og i siste avsnitt i saksframlegget står det:

”Kostnadene til legevikarane går utover det som er lagt inn i budsjettet for legetenesta, men førebels kan helse- og sosialsjefen ikkje sjå korleis meirkostnadene skal kunne dekkjast innanfor rammen av helse- og sosialbudsjettet.”
I dei månadlege økonomirapportane til formannskapet er forholdet også kommentert.

Både den administrative og den politiske leiinga har såleis tidleg på året vore kjent med situasjonen, men det er ikkje føreteke budsjettendringar for å dekka inn meirkostnadene.
Helseavdelinga.
Fysioterapitenesta.

Fysioterapitenesta har ei netto budsjettoverskriding på kr 169.789,-, som utgjer 13%. Årsaken til dette er at lønskostnadene har auka meir enn budsjettert grunna behovet for å engasjera assistentar for å kunne gje nødvendig helsehjelp i form av særskilt fysikalsk behandlingsopplegg/treningsopplegg for nokre sjuke born. I tillegg har lønsopprykk for kommunefysioterapeutane etter dei lokale forhandlingane hausten 2008 slått ut.

I  sak 35/08 til tenesteutvalet (28.05.08) og i sak 73/08 (29.05.08) vart m.a. det følgjande rapportert som del av den ordinære budsjettkontrollen for mars månad:

”Det kan verta meirkostnader innan fysioterapitenesta grunna auka behov for å engasjera assistentar oppfølgjing av funksjonshemma born.”

I seinare rapportar gjennom året er dette gjenteke, og det viser seg i ettertid at ein ikkje har greidd å dekka inn meirkostnadene ved innsparingar på andre delar av helse- og sosialbudsjettet.
Sosial- og barneverntenesta.
På ansvar 3210 Sosialkontortenester er det ei samla netto overskriding av budsjettet på 

kr. 811.093,- som utgjer 30%. Det er i hovudsak innan tre område ein finn overskridinga, det gjeld brukarstyrt perssonleg assistent, avlastning og på lønskostnader på sosialkontoret.

Brukarstyrt personleg assistent.

Brukarstyrt personleg assistent (BPA) er ei ordning etter sosialtenestelova § 4-2 a jfr § 4-3, som dei som fyller vilkåra etter lova har rettskrav på å få, og kommunen har plikt til å sørge for denne tenesta. Ein kan ikkje gje avslag på søknader om BPA med den grunngjeving at det ikkje er sett av nok pengar til føremålet. I budsjettet for 2008 var det på utgiftssida sett av kr. 372.400,- til føremålet ut frå erfaringstala for 2007, og det ein kjende til av moglege nye søknader. Vidare var det lagt inn ein inntektsføresetnad om statleg oppstartingstilskot på 150.000,-.  Det som skjedde i løpet av året var at det kom inn fleire søknader som fylte vilkåra enn føresett. Ei sak viste seg å vera spesielt ressurskrevjande. Dette førte til meirkostnader på kr. 548.271,-. I tillegg vart det ei inntektssvikt fordi ein måtte betala attende eit statstilskot (oppstartingstilskot) på kr 100.000 som ein hadde fått utbetalt i 2007, men der BPA-ordninga likevel ikkje vart sett i gong fordi vedkomande søkjar som hadde fått innvilga søknaden trekte seg og heller ville nytta seg av dei ordinære heimetenestene frå kommunen.

At denne overskridinga kunne koma vart helse- og sosialsjefen merksam på alt på det tidspunktet søknadene om BPA var under handsaming i administrasjonen. P.g.a. omfanget av ein av sakene, vart denne spesielt drøfta med rådmannen og rapportert munnleg til ordføraren.

I  sak 35/08 til tenesteutvalet (28.05.08) og i sak 73/08 (29.05.08) vart m.a. det følgjande rapportert som del av den ordinære budsjettkontrollen for mars månad:

”Utgiftene i perioden ligg godt under periodisert budsjett. Men det kan seinare i året påreknast meirkostnader til ordninga med ”Brukarstyrt personleg assistent” etter sosialtenestelova.”

I samsvar med rutinane for budsjettkontroll vart det også framlagt rekneskapsrapport for april månad 2008 under sak nr 91/08, handsama i formannskapet i møte 26.06.08. I denne saka står det i kommentarane frå helse- og sosialsjefen m.a. 

”det må påreknast meirkostnader til ordninga med brukarstyrt personleg assistent 2. halvår.”
Etter dette såg det ei tid ut som om ein likevel hadde kontroll på utgiftene i forhold til budsjettet for 2008, fordi det gjekk ei tid og det var usikkert på kva tid dei innvilga BPA-ordningane i praksis kom i gang. Men utpå hausten begynte rekningane å koma, og det vart klårt at budsjettet ikkje ville halde.

I økonomirapport for oktober månad til formannskapet og tenesteutvalet står det følgjande:

”Som tidlegare rapportert går det ut meir pengar enn budsjettert til avlastningstiltak for funksjonshemma born, og ordninga med brukarstyrt personleg assistent etter sosialtenestelova. Dette skuldast at ein har fått søknader frå personar som fyller vilkåra for slike tenester, men som det ikkje var teke høgde for i budsjettet. Meirforbruket innan dette området vil etter alt å døma medverka til ei samla overskriding av helse- og sosialbudsjettet.”

Slik rutinane er, så vart ikkje denne rapporten framlagt for politisk nivå før i januar månad (Formannskapet 22.01.09). 
Avlastning.
Etter sosialtenestelova § 4-2 b skal dei sosiale tenestene som kommunen har ansvaret for også omfatte ”avlastningstiltak for personer og familier som har et særlig tyngende omsorgsarbeid.”  Dei som fyller vilkåra etter lova, har rettskrav på tenesta. Avlastningstilbodet kan gjevast på ulike måtar. Innan eldreomsorga er det vanligste å gje tilbod om avlastning i form av t.d . avlastningsopphald/korttidsopphald i sjukeheim og/eller bustad med heildøgns bemanning. Når det gjeld t.d. funksjonshemma heimebuande born, er det vanligste å gje tilbod om avlastning i form av opphald i særskilt avlastningsbustad med fast bemanning,  og/eller besøksheim/avlastningsheim som er private heimar som vert engasjert til oppdraget. Andre tiltak som barnehage, opphald på ferieleir og liknande  kan og fungera som eit avlastningstilbod.

I Austevoll er det fleire familiar med funksjonshemma born som har behov for og krav på eit avlastningstilbod. Austevoll kommune hadde tidlegare ein eigen avlastningsbustad der ein kunne få tilbod om avlastningsopphald. Men denne vart nedlagt for mange år sidan, og tilbodet har etter det vore basert på privat familieavlastning. Dei siste åra har det vist seg at dette tilbodet ikkje dekker behovet, og derfor har det vore nødvendig for Austevoll kommune å inngå avtale om kjøp av plassar i ein avlastningsbustad i Bømlo kommune der dei i periodar har kapasitet til å ta imot born frå Austevoll.

Rekneskapstala syner at det gjekk med kr. 566.217,- til avlastningstiltak. Dette er ei overskriding av budsjettet på 72% - eller kr 236.517,-. Overskridinga kan i hovudsak tilskrivast kjøp av avlastningsplassane på Bømlo herunder reise til og frå.

Lønskostnader sosialkontoret.

Bemanningssiuasjonen på sosialkontoret var særs vanskeleg også i 2008 m.a. grunna sjukemelding. Det har derfor vore nødvendig å ta inn sjukevikar og ekstrahjelp ved kontoret, som har medverka til ei overskriding på 25%, som utgjer kr 186.467,-.

Barneverntenesta.
Rekneskapen syner at netto utgifter til barneverntenesta var på kr. 2.792,668,-. Dette er ein liten reduksjon i forhold til det som gjekk med i 2007, men likevel ikkje så stor reduksjon som føresett i budsjettet. Netto overskriding vart derfor på kr. 443.568,-.

Årsaken til overskridinga finn ein i hovudsak på posten for kjøp av plass i barnevernsinstitusjon/kjøp av tenester frå staten (bufetat) der ein har hatt utgifter på 1,1 mill, som er 800.000 kroner meir enn budsjettert. Ein del av desse meirkostnadene er dekka inn ved innsparingar på andre postar, men ikkje alt. Den underliggjande årsak til avviket er at ein ikkje så fort som opphaveleg planlagt fekk avvikla eit institusjonsopphald. Vonleg får ein gjort dette i 2009 i samarbeid med den statlege Barne, ungdoms- og familieetaten (Bufetat).

Barneverntenesta kan ikkje la ver å setja inn hjelpetiltak etter barnevernstenestelova fordi det ikkje er sett av nok pengar på budsjettet.

I  sak 35/08 til tenesteutvalet (28.05.08) og i sak 73/08 (29.05.08) vart m.a. det følgjande rapportert som del av den ordinære budsjettkontrollen for mars månad:

”Det må påreknast meirkostnader innan barnevernet grunna auka behov for hjelpetiltak.”

Heimetenester , område nord.
Utanom vanleg heimehjelp og heimesjukepleie omfattar denne avdelinga også ambulerande vaktmeisterteneste og ordninga med tryggleiksalarmar.

Netto overskriding her er på kr 773.238,-, som utgjer 9%.

Overskridinga finmn ein for det meste på lønspostane, både på fastlønsposten og på vikarpostane.

I årsmeldinga for 2008 frå avdelingsleiar står det m.a.:
”I heimetenesta har me fått auka aktivitet, grunna høgare pleietyngde hos våre brukarar. I tillegg har me fått auka etterspurnad av tenester, grunna auka tilgjenge. Me har merka ei auke i talet på alarmar og behov for hjelp etter at austevollsbruene kom. Difor ser me, som i fjor, at me kvar veke må setje inn ekstra  ressursar for å stette behovet.

Me set inn over to dagvakter pr. veke, det vil sei ein ca. 50 % stilling. Dette ser det ut til  at me må fortsetje med for å gje forsvarleg pleie. Me har og prøvd å få inn dette på budsjettet for 2009, men det vart ikkje teke til fylgje.” 

Heimetenester, område sør.

Førebels rekneskapstal syner netto overskriding er på kr. 223.106,-, som er eit budsjettavvik på 3%. Overskridinga kan skuldast ein feilføring av lønsutgifter som skal førast på institusjonsavdeling. Når dette vert retta opp, viser tala at avdelinga har halde seg innanfor budsjettrammen.

Nattevakta i heimesjukepleien.
Den felles nattevakttenesta vert administrert av Selbjørn pleie- og omsorgsenter/avdeling heimetenester- sone sør. 

Innan dette ansvarsområde er det ei overskriding på kr. 92.581,-, som er eit avvik på 6%.

Overskridinga kan tilskrivast meirkostnader til innleige av sjukepleiarvikar. Dette var i ein periode nødvendig for å sikra forsvarleg tenesteyting.

Eidsbøen bufellesskap.

Eidsbøen bufellesskap har ei netto budsjettoverskriding på kr. 388.651,-, som utgjer 5% av budsjettet.

Overskridinga kan tilskrivast lønspostane, både fastløn og vikarpostane. Ein viktig årsak til meirkostnadene er at behovet for sjukevikarar, ekstrahjelp og kostnadene til ferievikarar har vore høgare enn budsjettert. Den underliggjande årsak er at bistandsbehovet til bebuarane har vore større enn dei tildelte ressursane.

Selbjørn pleie- og omsorgsenter
Under dette ansvarsområde høyrer dementavdelinga, bygningsmessig drift og vedlikehald , vaskeritenesta og den avdelinga som vert dreve som omsorgsrom.

Netto overskriding er på kr. 1.015.541,-, som utgjer 8% samla budsjettavvik for ansvarsområda 3370 og 3371.

Overskridingane finn ein også her på dei faste lønspostane og på vikarpostane. Vidare er det ein betydeleg overskriding innan bygningsmessig drift og vedlikehald som går på auka straumkostnader og uføresette kostnader til vedlikehald av bygg og utstyr, samt auka utgifter til avgifter, gebyr og serviceavtaler.

I årsmeldinga for 2008 skriv avdelingsleiar m.a. følgjande:

”Økonomisk sett har dei fleste avdelingane ved Selbjørn pleie- og omsorgsenter halde seg innafor budsjettramma for 2008. Årsaka til at heimetenestene ikkje har overskride er i hovudsak at ein ikkje har lukkast å få inn vikarar i vakante stillingar, og dermed gått med for lite folk store delar av året. 

Dementavdelinga har den største overskridinga med eit forbruk på 117,25% og natt i open omsorg har overskride med 2,3%. Samtlege avdelingar har overskride budsjettet på diverse lønspostar som ferievikar, permisjonsvikar, ekstrahjelp og overtid.

Overskridinga på bakvaktsposten har samanheng med den manglande sjukepleiedekninga totalt i sone sør. ”
Storebø pleie- og omsorgsenter.

Samla netto overskriding er på kr 2.296.263,-, som tilsvarar eit budsjettavvik på 12%.

Det meste av overskridinga finn ein på dei variable lønspostane for ferievikarar og vikarar ved andre permisjonar. Vidare er budsjettet for bygningsmessig drift og vedlikehald overskride, og det gjeld særleg straum og benselskostnadene, samt vedlikehald, avgifter og gebyr, serviveavtaler mv.

I årsmeldinga frå avdelingsleiar står det m.a.:

”Me har og i 2008 hatt stram økonomistyring ved Storebø p. o senter, og vurderer ekstravaktene svært nøye. Det er ikkje slik at me kan la vera å setja inn folk ved sjukdom, ferieavvikling eller permisjonar, men me har spart inn ved å korte ned vakter i den grad det var mogleg

I eit seinare avsnitt i årsmeldinga frå avdelingsleiar heiter det vidare:
”Kommunestyret har for 2009 bestemt at aktivitøren skal behaldast, men at vikarposten skal reduserast. Dette er ikkje realistisk eller forsvarleg, og avd.leiinga har teke dette opp med helse og sosialsjef. 

Det let seg ikkje gjere å ikkje ta inn vikarar ved sjukdom /permisjonar. Vidare har me hatt ein auke i kostnad pr. time for vikarane. Det vil sei at me ikkje har hatt noko aktivitetsvekst i 2008, berre auka behov for vikarar, ( sjå ovanfor ) og kostnadsvekst.

I samband med redusert bruk av vikarar, viser eg og til saken på Eidsbøen bufellesskap, der ein  fekk svært mange avviksmeldingar, og auka sjukefråvere. Grunna avviksrapportering måtte kommunen finne andre innsparingsmetodar.

Slik at dette har vore prøvd før, og me trur ikkje at det vil vera noko lettare å redusere vikarbruken i sone nord, heller tvert i mot.

Me vil likevel sjå til at me brukar ressursane på ein best mogleg måte, og unngå unødvendig bruk av forskyvd arbeidstid og overtid.

I heimetenesta har me fått auka aktivitet, grunna høgare pleietyngde hos våre brukarar. I tillegg har me fått auka etterspurnad av tenester, grunna auka tilgjenge. Me har merka ei auke i talet på alarmar og behov for hjelp etter at austevollsbruene kom. Difor ser me, som i fjor, at me kvar veke må setje inn ekstra  ressursar for å stette behovet.

Me set inn over to dagvakter pr. veke, det vil sei ein ca. 50 % stilling. Dette ser det ut til  at me må fortsetje med for å gje forsvarleg pleie. Me har og prøvd å få inn dette på budsjettet for 2009, men det vart ikkje teke til fylgje.” 
Samla vurdering/konklusjon:
Det meste av overskridingane på helse- og sosialbudsjettet er innanfor område som gjeld særlovfesta tenester, der innbyggjarane har rettskrav på tenestene.

Administrasjonen varsla alt i vårhalvåret 2008 at det gjekk mot overskridingar av budsjettet for legetenesta, fysioterapitenesta, brukarstyrt personleg assistent og barnevern. Men i ettertid ser ein at ein ikkje har vore tydeleg nok på at dette kunne føra til ei så stor samla overskriding av helse- og sosialbudsjettet.

Først i september/oktober månad, etter at konsekvensane av lønsoppgjeret vart innarbeidd, kom det fram av rekneskapstala at det samla lønsbudsjettet ikkje ville halde.

Helse- og sosialsjefen varsla i november månad at ein frykta ei samla overskriding på 2-3 mill. kroner. Det viser seg no at samla overskriding vart på over det dobbelte. Helse- og sosialsjefen beklager dette,og tek i så måte sin del av ansvaret. 

Når det er sagt, så tillet helse- og sosialsjefen seg å trekka fram at etaten i 3 av dei 4 siste åra har halde seg godt innanfor budsjettet. I 2005 hadde ein eit ”overskot” på 2,9 mill. kroner (4%), i 2006 eit ”overskot” på 2,3 mill. kroner (3%), og i 2007 gjekk ein akkurat i balanse med budsjett. Samla overskriding for dei 4 siste åra er såleis på 1,8 mill. kroner som utgjer 0,6% av eit totalt nettobudsjett på 281,9 mill. kroner.

Rådmannen si tilråding:

  
Austevoll tenesteutval tek rekneskapsrapport etter januar 2009 til orientering.

Saksdok :

  
1.   Rekneskapsrapportar.

2.   Notat av 27.02.2009 frå rådmannen til einingsleiarane.

Bakgrunn:

Etter kommunen sitt økonomi- og finansreglement skal det rapporterast kvar månad om utviklinga i utgifter og inntekter.  Etter 1. halvår skal rapporten leggjast fram for kommunestyret.  Prognose for utgifter og inntekter for resten av året skal leggjast fram samstundes.  Framdrifta i investeringane skal og leggjast fram.

I samanlikningsgrunnlaget vert det teke utgongspunkt i eit periodisert budsjett for 2009 med dei endringane som så langt er vedtekne og registrerte.  Det er valt å nytta bruttobudsjettet for det gjev eit rettare bilete av utviklinga i utgiftene.  Alternativet er å nytta nettoutgiftene, men inntektene kjem inn meir ujamnt frå månad til månad enn utgiftene, som med visse variasjonar er nokolunde like frå månad til månad. 

Rådmannen viser elles til dei månadlege meldingane om skatteinngongen,

Tidlegare har ein vore noko sein med rapportering.  Det har samanheng med momskompensasjonsordninga annankvar månad.  Det vil i ettertid verta rapportert på løn kvar månad så snart dei månadlege lønskøyringane er gjennomført.  Det er vanlegvis i løpet av 8-10 dager inn i månaden.  Dermed vil ein ha betre oversyn over lønsutgiftene, som er den store posten i budsjettet.

Denne gongen er ikkje dei ymse ansvarsområde kommentert.  Det vil ein koma attende til når det ligg føre kommentarar frå einingsleiarane til rådmannen sitt notat som følgjer som vedlegg.

Vurdering:

Hovudoversyn rekneskap etter januar 2009 (1.000 kr.):

	
	Budsjett 2009
	Rekneskap 2009
	% forbruk
	Rekneskap 2008

	Driftsinntekter:
	
	
	
	

	-  salsinntekter
	       24.896
	         1.670
	        6,7
	          1.838

	-  refusjonar
	       18.070
	         1.449
	        8,0
	          2.073

	-  rammeoverføringar
	       60.096
	         6.721
	      11,2
	          6.737

	-  andre statlege overføringar
	       26.240
	            152
	        0,6
	          4.708

	-  skatt på formue og inntekt
	     124.000
	       21.371
	      17,2
	        21.820

	- eigedomsskatt
	       13.300
	                0  
	        0,0
	                 0

	Sum driftsinntekter
	     266.577
	       31.363
	      11,8
	        37.177

	Finansinntekter
	         6.757
	                0
	        0,0
	                 1

	Sum inntekter
	     273.332
	       31.363
	      11,5
	        37.178

	Driftsutgifter:
	
	
	
	

	-  løn med sosiale utgifter
	     171.819
	       15.194
	        8,8
	        13.331

	-  andre utgifter
	       37.855
	         3.446
	        9,8
	          4.986

	-  overføringar
	       40.514
	         5.770
	      14,2
	          4.895

	Sum driftsutgifter
	     250.188
	       24.410
	        9,8
	        23.212

	Finansutgifter:
	
	
	
	

	-  renteutgifter
	         9.300
	            981
	      10,5
	               20

	-  avdrag på lån
	         7.000
	            595
	        8,5
	                 0

	-  andre finansutgifter
	         6.844
	                0
	        0,0
	               79

	Sum finansutgifter
	       23.144
	         1.576
	        6,8
	               99

	Sum utgifter
	     273.332
	       25.985
	        9,5
	        23.311

	Resultat
	                0
	    +   5.378
	
	     + 13.866


Brutto utgifter etter januar månad utgjer om lag 26,0 mill. kroner, mot om lag 23,3 mill. kroner til same tid i 2008.  Det svarer til 9,5 % av bruttobudsjettet.  Auken er på om lag 2,7 mill. kroner, eller 11,4 %.  Eit periodisert budsjett, etter endringar, skulle tilseia om lag 23,2 mill. kroner.   

Lønsutgiftene syner så langt eit forbruk på 8,8 % av budsjettet.  Etter eit periodisert budsjett burde dei vore på om lag 14,8 mill. kroner, medan dei er på nesten 15,2 mill. kroner.   Dei ligg dermed 422.000 kroner, eller 2,9 % over eit periodisert budsjett.

Andre utgifter og overføringar utgjer samla om lag 9,2 mill. kroner.  Det vil seia 11,8 % av budsjettet og  om lag 2,7 mill. kroner, eller 41,1 % over eit periodisert budsjett.  Dette skriv seg frå ein del eingongsutgifter som vert betalt ved starten av året.   Men ikkje alt, så forbruket er nok i høgste laget.  Dette vil ein koma attende til i eiga sak om budsjett 2009. 

Finansutgiftene viser eit høgt forbruk i forhold til fjoråret.  Dette har samanheng med at på grunn av god likviditet vart renter og avdrag denne gong betalt til rett tid.

Inntektene (eks. finansinntektene) er så langt er bokført med 31,4 mill. kroner.  Det vil seia 11,8 % av budsjettet.  Inntektene er om lag 5,8 mill. kroner lågare enn til same tid i 2008.  Dette skriv seg i hovudsak frå seinare innbetaling av statstilskot til barnehagar.

Bruttobudsjettet for 2009 dei 3 sektorane er på 250,2 mill. kroner.  Det er ein reduksjon frå rekneskap 2008 på nesten 4,6 mill. kroner, eller 1,8 %.  Nettobudsjettet for sektorane er på 191,8 mill. kroner.  Det er ein auke nesten 7,4 mill. kroner, eller 4,0 %.   Det skuldast at driftsinntektene er lågare i budsjett 2009 enn rekneskap 2008.

Rekneskapsrapport etter januar 2008 etter eit periodisert bruttobudsjett (1.000 kr.):

1100 – Politiske styringsorgan.

	Ansvarsområde
	Periodisert budsjett
	%-vis forbruk

	1100 – Politiske styringsorgan                                                                 
	               172
	      111,8


1110 – Revisjon.
	Ansvarsområde
	Periodisert budsjett
	%-vis forbruk

	1110 – Revisjon
	                 41
	          0,0


1120 – Rådmannskontor.

	Ansvarsområde
	Periodisert budsjett
	%-vis forbruk

	1120 – Rådmannskontor
	               556
	        92,6


1121 – Økonomikontor.
	Ansvarsområde
	Periodisert budsjett
	%-vis forbruk

	1121 – Økonomikontor
	               276
	      101,8


1130 – Offentleg servicekontor.
	Ansvarsområde
	Periodisert budsjett
	%-vis forbruk

	1130 – Offentleg servicekontor
	           1.771
	     135,1


1170 – Kommunehuset.

	Ansvarsområde
	Periodisert budsjett
	%-vis forbruk

	1170 – Kommunehuset
	               129
	        170,9


1171 – Nordstrandbygget.

	Ansvarsområde
	Periodisert budjsett
	%-vis forbruk

	1171 – Nordstrandbygget
	                   1
	            0,0


1180  - Ymse tenester.

	Ansvarsområde
	Periodisert budsjett
	%-vis forbruk

	1180 – Ymse tenester
	               863
	        150,1


1190 – Kyrkja.

	Ansvarsområde
	Periodisert budsjett
	%-vis forbruk

	1190 – Kyrkja
	               265
	        97,2


2000 – Skulekontor.

	Ansvarsområde
	Periodisert budsjett
	%-vis forbruk

	2000 – Skulekontor
	               134
	      101,7


2001 – Skulepsykologisk kontor.

	Ansvarsområde
	Periodisert budsjett
	%-vis forbruk

	2001 – Skulepsykologisk kontor
	               114
	        84,2


2110 – Selbjørn skule.

	Ansvarsområde
	Periodisert budsjett
	%-vis forbruk

	2110 – Selbjørn skule
	               862
	      130,0


2120 – Møkster skule.

	Ansvarsområde
	Periodisert budsjett
	%-vis forbruk

	2120 – Møkster skule
	               105
	      115,2


2130 – Trolandshamar skule.

	Ansvarsområde
	Periodisert budsjett
	%-vis forbruk

	2130 – Trolandshamar skule
	               536
	      119,8


2140 – Storebø skule.

	Ansvarsområde
	Periodisert budsjett
	%-vis forbruk

	2140 – Storebø skule
	            1.157
	      111,0


2150 – Austevoll ungdomsskule.

	Ansvarsområde
	Periodisert budsjett
	%-vis forbruk

	2150 – Austevoll ungdomsskule
	            1.509
	      114,0


2160 – Vinnes skule.

	Ansvarsområde
	Periodisert budsjett
	%-vis forbruk

	2160 –Vinnes skule
	               236
	      105,8


2170 – Kolbeinsvik skule.

	Ansvarsområde
	Periodisert budsjett
	%-vis forbruk

	2170 – Kolbeinsvik skule
	               344
	      128,5


2180 – Gunnskule – felleskostnader.

	Ansvarsområde
	Periodisert budsjett
	%-vis forbruk

	2180 – Grunnskulen - felleskostnader
	               638
	        71,1


2190 – Vaksenopplæring.

	Ansvarsområde
	Periodisert budsjett
	%-vis forbruk

	2190 – Vaksenopplæring
	               237
	      105,3


2210 – Småtun barnehage.

	Ansvarsområde
	Periodisert budsjett
	%-vis forbruk

	2210 – Småtun barnehage
	               309
	        97,0


2250 – Private barnehagar.

	Ansvarsområde
	Periodisert budsjett
	%-vis forbruk

	2250 – Private barnehagar
	            1.609
	      135,7


2260 – Spesialpedagogiske tiltak.

	Ansvarsområde
	Periodisert budsjett
	%-vis forbruk

	2260 – Spesialpedagogiske tiltak
	                 99
	        95,4


2310 – Kulturskule.

	Ansvarsområde
	Periodisert budsjett
	%-vis forbruk

	2310 – Kulturskule
	               157
	        95,8


2410 - Kulturkontor.

	Ansvarsområde
	Periodisert budsjett
	%-vis forbruk

	2410 – Kulturkontor
	               114
	      209,7


2510 – Bibliotek.

	Ansvarsområde
	Periodisert budsjett
	%-vis forbruk

	2510 – Bibliotek
	                 89
	        75,2


3000 – Helse- og sosialadministrasjon.

	Ansvarsområde
	Periodisert budsjett
	%-vis forbruk

	3000 – Helse- og sosialadministrasjon
	               137
	      112,3


3110 – Helseavdelinga.

	Ansvarsområde
	Periodisert budsjett
	%-vis fobruk

	3110 – Helseavdelinga
	               522
	      112,9


3120 – Legetenesta.

	Ansvarsområde
	Periodisert budsjett
	%-vis forbruk

	3120 – Legetenesta
	               707
	      136,0


3210 – Sosialkontortenester.

	Ansvarsområde
	Periodisert budsjett
	%-vis forbruk

	3210 – Sosialkontortenester
	               336
	        53,2


3220 – Edruskapsvern.

	Ansvarsområde
	Periodisert budsjett
	%-vis forbruk

	3220 – Edruskapsvern
	                   1
	          0,0


3230 – Barnevern.

	Ansvarsområde
	Periodisert budsjett
	%-vis forbruk

	3230 – Barnevern
	               236
	      101,5


3310 – Heimetenestene – område nord.

	Ansvarsområde
	Periodisert budsjett
	%-vis forbruk

	3310 – Heimetenestene –område nord
	               959
	        90,5


3320 – Heimetenestene – område sør.

	Ansvarsområde
	Periodisert budsjett
	%-vis forbruk

	3320 – Heimetenestene – område sør
	               751
	      109,6


3321 – Nattevakt i heimesjukepleie.

	Ansvarsområde
	Periodisert budsjett
	%-vis forbruk

	3321 – Nattevakt i heimesjukepleie
	               251
	        80,5


3330 – Eidsbøen bufellesskap.

	Ansvarsområde
	Periodisert budsjett
	%-vis forbruk

	3330 – Eidsbøen bufellessakp
	               860
	      101,8


3340 – Prosjekt ”Lindrande behandling”.

	Ansvarsområde
	Periodisert budsjett
	%-vis forbruk

	3340 – Prosjekt ”Lindrande behandling”
	                 39
	        48,2


3370 – Selbjørn pleie- og omsorgsenter.

	Ansvarsområde
	Periodisert budsjett
	%-vis forbruk

	3370 – Selbjørn pleie- og omsorgsenter
	               732
	      188,0


3371 – Omsorgsrom Selbjørn.

	Ansvarsområde
	Periodisert budsjett
	%-vis forbruk

	3371 – Omsorgsrom Selbjørn
	              827
	     16,5


3380 – Storebø pleie- og omsorgsenter.

	Ansvarsområde
	Periodisert budsjett
	%-vis forbruk

	3380 – Storebø pleie- og omsorgsenter
	           2.467
	      100,1


3420 – Austevoll Arbeidssamvirke AS.

	Ansvarsområde
	Periodisert budsjett
	%-vis forbruk

	3420 – Austevoll Arbeidssamvirke AS
	               163
	      497,3


5500 – Skatter og rammetilskot.

	Ansvarsområde
	Periodisert budsjett
	%-vis forbruk

	5500 – Skatter og rammetilskot
	               564
	           0,0


6600 – Finansiering.

	Ansvarsområde
	Periodisert budsjett
	%-vis forbruk

	6600 – Finansiering
	            1.363
	      115,7


Heile budsjettet – utgifter.

	Ansvarsområde
	Periodisert budsjett
	%-vis forbruk

	Alle ansvarsområda
	            23.231
	      111,9


Sluttmerknad:

Etter den første månaden er det vanskeleg å ha noko sterk formeining om korleis utgiftene vil utvikla seg i løpet av året.  Som det går fram av ovannemnde tabellar ligg forbruket for dei fleste ansvarsområda over eit periodisert budsjett.   Det er sendt ut til formannskapsmedlemane oversyn over lønsutgiftene dei 2 første månadene.  Det vil verta laga nytt oversyn når lønsutgiftene for mars er bokførde.

Likviditeten har etter nyttår vore svært god.  Dette på grunn av dei gode skatteinntektene på slutten av året.  Til tider har driftskreditten vore om lag i null.  Driftskreditten vil forverra seg utover ået, då kommunen dei 3 første månadene i år ikkje vil få nemnande rammetilskot, på grunn av at dei høge skatteinntektene.   Dermed vil den gode likviditeten vera forbigåande.  

Rekneskapen for 2008 vert i desse dagar avslutta.  Så langt ser resultatet rimeleg bra ut.  Revisjonen skal og gjennomgå rekneskapen, så endeleg sluttresultat får me koma attende til ved eit seinare høve.

0039/09
Formannskapet
17.03.2009

0014/09
Tenesteutvalet
18.03.2009

Rådmannen si tilråding:

Rådmannen legg saka fram utan tilråding.  
Saksdok :

1.   Budsjett 2009.

2.   Vedtak i kommunestyresak   138/08 den 15.12.2008.

3.   Brev motteke 09.03.2009, frå fylkesmannen i Hordaland.

Bakgrunn:

Austevoll kommunestyre vedtok i møte 15.12.2008, under sak 138/08, budsjett for 2009 med økonomiplan for 2009-2012.  Budsjettet er på vanleg måte sendt fylkesmannen.  

Fylkesmanne i Hordaland har i vedlagte brev kommentert Austevoll kommune sitt budsjett for 2009.  Fylkesmannen har følgjande oppsummering:

Dei budsjetterte frie inntektene ligg mest sannsynleg for høgt for 2009.

Fylkesmannen legg til grunn at heile rekneskapsoverskotet for 2008, om lag kr. 7,6 mill., blir nytta til inndekning av tidlegare meirforbruk.

Kommunen har hatt ekstraordinært høge skatteinntekter i 2008.  Dei auka frie inntektene har auka betydeleg meir i 2008 enn auken i inndekning av tidlegare meirforbruk i høve til budsjett.  Dei auka inntektene i 2008 har difor i stor grad gått til driftsutgifter i staden for inndekning av tidlegare meirforbruk og styrking av likviditeten.

Budsjettert eigedomsskatt for 2009 (kr. 13,3 mill. ) ligg om lag kr. 10 mill. høgare enn innkomen eigedomsskatt i 2007.  Med den betydelege auken i eigedomsskatt som følgje av utvidinga av skattegrunnlaget, er det nødvendig at ein stor del av inntektsauken blir nytta til å gjennomføra inndekning av underskot.  Dette vil igjen styrka likviditeten slik at behovet for driftskreditt blir mindre.

Det blir lagt opp til ei årleg inndekning av tidlegare meirforbruk og nedtrapping av driftskreditt.  Nedtrapping av driftskreditt blir gjennomført som planlagt uavhengig av den reelle gjennomføringa av budsjettert inndekning.

Etter at budsjettet vart vedteke syner rekneskapen for 2008 at det er overskriding på ein del ansvarsområder.  Spesielt er den netto overskridinga på innan helse- og sosialsektoren stor.  Rapport om dette vert lagt fram i eige sak som det vert vist til.

Nedanfor er det gjort ei samanlikning med rekneskap 2008 som no ligg føre, og budsjett 2009.  Samanlikninga viser slike tal for dei ymse sektorane (1.000 kr.):

	
	              Rekneskap  2008                                                                                                                               
	              Budsjett 2009                                                                                                                                               

	Ansvarsområde
	Bto.utg.                
	  Inntekt             
	Nto.utg.                  
	 Bto.utg.                                     
	    Inntekt                                  
	Nto.utg.                               

	Sentraladm.
	   44.910
	    20.891
	    24.017
	     48.266
	     21.077
	    27.189

	Undervisning/kultur
	 101.233
	    28.713
	    72.519
	     96.870
	     21.092
	    75.778

	Helse/sosial
	 103.106
	    20.526
	    82.580
	   105.073
	     16.267
	    88.805

	Skatter/rammetilskot
	     5.822
	  209.576
	- 203.753
	       6.764
	   208.796
	- 202.032

	Finansiering
	   18.260
	      1.250
	    17.010
	     16.360
	       6.100
	    10.260

	Sum
	 273.328
	  280.955
	-     7.627
	   273.332
	   273.332
	             0


Bruttobudsjettet for 2009 ligg såleis på same nivå som rekneskapen for 2008.  Vert det teke omsyn til ei vanleg kostnadsutvikling, kan det verta vanskeleg å halda budsjettet.

Dersom ein ser på bruttobudsjettet for dei 3 sektorane    ligg det om lag 1,0 mill. kroner over rekneskapen for 2008.  Dersom det vert teke omsyn til premieavviket er bruttobudsjettet for 2009 om lag 4,1 mill. kroner lågare enn rekneskapen for 2008 for dei 3 sektorane.

Vurdering:

  
Rekneskapsrapporten etter januar 2009 viser eit alt for høgt forbruk når det vert samanlikna med eit periodisert budsjett.  

Det er tek ut rapport etter at lønene for dei 2 første månadene i 2009 er bokført.  Dei viser og eit overforbruk som på årsbasis, med same utvikling, vil utgjera om lag 6,4 mill. kroner.  I den prognosen er det då lagt inn eit høgare forbruk på slutten av året for å ta høgde for auka kostnader ved lønsoppgjerdet til våren.  I budsjettet for 2009 er det i samsvar med statsbudsjettet lagt inn ein lønsauke på 5,0 % på årsbasis.  Det er vel ting som tyder på at lønsoppgjerdet kan verta lågare enn pårekna.    De er budsjettet med om lag 4,7 mill. kroner i refusjon sjukepengar.  Dei siste 2 åra har refusjonen vore på om lag 7,7 mill. kroner.  Det kan nok påreknast same summen i år og.  Kor mykje av dette som vil gå med til å løna sjukevikarar utover det som ligg i budsjettet er usikkert.  Men det kan vera ein reserve her.

Av dei rapportar som så langt ligg føre frå sentrale styresmakter, ser det ut om om kostnadsveksten i norske kommunar har auka dramatisk i 2008.  Det vert difor mange kommunar som kjem ut med raude tal i sine rekneskap.

Kommunestyret har under budsjettførehaving uttale m.a. følgjande:

Budsjettet for 2009 baserer seg på rådmannen sitt budsjettframlegg som igjen baserer seg på rammene regjeringa Stoltenberg 2 (den raud grøne regjering) har gitt til kommunesektoren. Kommunestyret er svært skuffa over at regjeringa legg opp til ein svakare vekst i 2009 for Austevoll enn andre kommunar. For Austevoll sitt vedkomande dekker ikkje veksten i 2009 auka kostnader til løn, pensjon og prisstigning. Rådmannen og politikkarane har derfor avgrensa rammer i 2009. Kommunestyret vonar at tilsette og innbyggjarar er klar på at grunnen til reduksjon og utfordring i 2009 budsjettet skal tilskrivast stortingsfleirtalet og ikkje rådmann og lokalpolitikkarar. At rammene for kommunane er strame og at mange rådmenn og lokalpolitikkarar opplever budsjettprosessen med reduksjonar er ikkje noko nytt. Det har vore slik i Austevoll lenge. Det nye er at me no har ein regjering og stortingsfleirtal som gjennom media og fjernsyn fortel innbyggjarar at kommunane får meirinntekter og at det er gode tider i kommunane. Denne feilkommunikasjonen gjer det vanskelegare for lokale folkevalde som må forhalde seg til realitetar og samtidig eit stort forventningspress som sentrale politikarar er med å byggje opp under.

Austevoll kommunestyre er med budsjettframlegget opptatt av å halde tenestene i Austevoll på eit framleis høgt nivå for austevollingane. Det sikraste for å sikre gode tenester og i framtida er å leggja til rette for vekst og folketalsauke i kommunen. Auka innbyggjartal vil gje kommunen auka inntekter i framtida. Kommunen må derfor framstå som ein attraktiv bustadkommune med eit betre tilbod enn landsgjennomsnittet. Auke i tilskott til lag og idrett er med å gjera kommunen meir attraktiv.

Austevoll kommunestyre meiner det er viktig samstundes som det og er viktig å arbeide for å få lånegjelda til kommunen ned mot landsgjennomsnittet. Før det er nådd må kommunen vera varsam med å ta opp nye lån til investeringar. Det er viktig at kommunen kvart år går med overskott slik at oppsamla underskot sakte med sikkert vert betalt attende slik at eigedomsskatten kan vurderast. Austevoll-samfunnet er tent med at det er balanse mellom desse måla slik at kommunen kan framstå som attraktiv samstundes så drifta vert halden slik at lånegjeld og oppsamla underskot vert redusert år for år.

Austevoll kommunestyre viser til at strukturendringar i eit slik omfang innanfor skule som rådmannen legg opp til vil vera vanskeleg politisk og ikkje minst med omsyn til brukarar av tilbodet som etter lova og skal ha høve til å uttale seg om saka. Strukturendringar må skje gjennom planar der alle får seie sitt. Kommunestyre vil derfor vera svært varsam med å forskottera resultatet av desse prosessane i budsjettsamanheng. Kommunestyret meiner at det er rett å halde seg til dei vedtekne planane som er lagt og som skapar forutsigbarhet og trygghet. I sak om skulestruktur er det tilrådd oppstart av skulebruksplanen der evt endringar vert vurdert.

Ut frå det som kommunestyret har uttale under budsjettførehavinga finn rådmannen det vanskeleg å tilrå strukturendringar på noverande tidspunkt ned det føremål å få ned kostnadsnivået.

Rådmannen legg difor saka fram for drøfting utan tilråding.
SAKSFRAMLEGG.

Sakshandsamar: 
Arve Sunde
Arkiv: H12  

Arkivsaksnr.:
09/00377



ELDREOMSORG - FRAMTIDIG STRUKTUR - EVENTUELL SAMANSLÅING AV

STOREBØ OG SELBJØRN PLEIE- OG OMSORGSENTER.

Saksnr :
Utval:
Møtedato.

/
Eldreråd

0015/09
Tenesteutvalet
18.03.2009

/
Kommunestyret

Rådmannen si tilråding:

Kommunestyret går inn for å samle all sjukeheimsdrift/heildøgnsdrift innan eldreomsorga ved ei framtidig utviding av pleie- og omsorgsenteret på Storebø. Rådmannen får i oppdrag å arbeida vidare med saka..  
Saksdok :

  
Bakgrunn:

Kommunestyret vedtok i møte 15.12.08 følgjande under budsjetthandsaminga for 2009 (sak 138/08):

”Austevoll kommunestyre ber om struktursak på evt samanslåing av Storebø PO-senter og Selbjørn PO-senter på Storebø. Kommunestyret forventar sak i løpet av 1. kvartal 2009.”

Vurdering:

Administrasjonen har drista seg til å setja opp følgjande oversyn:

  
Oversyn/skisse netto kostnader/rekneskapstal 2008. (i kr).
	Kostnadsfaktorer
	Kostnader ved drift av 2 PO-sentra som no.
	Anslag kostnader ved samanslåing – 1 PO-senter på Storebø

	Pasientretta tenester –  pleie- og omsorg – 52 heildøgnsplassar
	32.782.160
	31.982.160

	Bygningsmessig drift og vedlikehald
	2.833.579
	2.833.579

	Vaskeritenester/ASV
	668.944
	668.944

	Felles produksjonskjøkken
	114.793
	114.793

	Netto innsparing pasientretta tenester/ 1 nattevakt/evt redusert bruk av vikarar og ekstrahjelp
	
	(- 800.000 medrekna ovanfor))

	Netto innsparing administrasjon?
	
	0

	Netto innsparing drift og vedlikehald?
	
	0

	Sum kostnader:
	36.399.476
	35.599.476

	Investeringsbehov:
	
	

	Rehabilitering av Selbjørn PO-senter ved fortsatt drift 
	?
	

	Utbygging av 14 plassar ved Storebø PO-senter
	
	23.485.000


Om pasientretta tenester.
Når det gjeld direkte pasientretta pleie- og omsorgstenester, så meiner helse- og sosialsjefen det er tvilsomt om det er mogleg å redusera den faste grunnbemanninga noko særleg sjølv med ei samanslåing. Mange meiner at bemanninga er for liten på fleire av avdelingane, og auka bruk av vikarar og ekstrahjelp tyder på det. Gjennomsnittlegg netto kostnad pr. plass (sjukeheim og omsorgsrom) var i 2008 kr. 630.426,-.

Men dette kan ein eventuelt sjå nærare på. Det kan m.a. innhentast det som måtte finnast av informasjon om kva økonomiske stordrifsfordelar det vil vera ved å slå saman to einingar som dei vi har i Austevoll. Nokre stordriftsfordelar kan det vera, t.d. m.o.t. talet på nattevakter. Vidare kan det tenkjast at ein innanfor ei større personalgruppe vil ha større fleksibilitet m.o.t. å kunne omdisponera folk slik at ein over tid kan redusera vikarbruken. Mange vil også meina at det vil vera faglege og kvalitetsmessige fordelar med ei større personalgruppe på ein plass, som også kan gje ein økonomisk gevinst.  Men etter helse- og sosialsjefen sin meining vil det vera eit usikkert grunnlag for på førehand å kalkulera med ei netto innsparingseffekt i kroner og øre.

Etter ei samla vurdering vel helse- og sosialsjefen i denne samanhengen likevel å leggja inn eit teoretisk innsparingspotensiale tilsvarande ein reduksjon på 1 nattevakt, dvs. at ein går frå i dag 4 nattevakter på 52 pasientar til 3 nattevakter ved ei samanslåing. Her må ein ta atterhald om at det kan visa seg å vera for stor avstander mellom avdelingane til at dette vil vera mogleg. Vidare vil det framtidige pasientbelegget og deira behov for m.a. kontinuerleg og direkte tilsyn vera avgjerande.

Administrasjon og leiing.

Ressursane til leiing og administrasjon er i dag for små. Ei eventuell samanslåing vil kunne føra til at nokre administrative oppgåver kan gjerast på ein mindre ressurskrevjande måte, men det ein eventuelt kunne spara på dette vil ein måtte bruke til å styrkja leiarfunksjonane t.d. slik at gruppeleiarane og andre fekk avsett meir tid til pasientadministrative oppgåver som journalskriving o.a.

Bygningsmessig drift og vedlikehald.

Vi har i dag ein vaktmeister i 100% stilling som har ansvaret for både Storebø pleie- og omsorgsenter og Selbjørn pleie- og omsorgsenter. Dette er for lite, og det er ingen grunn til å tru at ei samanslåing vil kunne redusera dette. Ein vaktmeisterstilling vil uansett vera eit minimum.

Utgifter til straum og anna brensel vil ikkje gå ned ved ei samanslåing, men kan kanskje gå opp fordi bygningsarealet samla kan vera større. Men dette er avhengig av kva energisparande tiltak ein eventuelt kan setja inn. I tabellen er det lagt inn uendra kostnadsnivå. 
Vaskeritenester.

Det er som kjent Austevoll Arbeidssamvirke AS som leverar sengetøy mv til begge institusjonane. Avdelingane betaler for vaskeritenesta/leige av tøy i henhold til forbruk. Ei samanslåing av sjukeheimane vil ikkje påverka dette.

Kjøkkendrift.
All innkjøp av mat og produksjon av middag er alt samla på Storebø pleie- og omsorgsenter, så det kan ikkje påreknast noko innsparing ved ei eventuell samanslåing. Kjøkkendrifta skal i utgangspunktet gå i ”null” – dvs i balanse. I 2006 og 2007 gjekk ein med ”overskot” på henholdsvis kr 90.697,- og kr 97.853,-. Men i 2008 gjekk ein med eit ”underskot” på kr  114.793,-.
Investeringar/utbygging/rehabilitering.
Dersom ein skal driva vidare på Selbjørn pleie- og omsorgsenter må den eldste fløyen rehabiliterast. Kostnadene til dette er det førebels ikkje rekna på.

Ei samanslåing av sjukeheimane vil innebera at ein må realisera delar av 2. byggjetrinn ved Storebø pleie- og omsorgsenter. I tabellen over er det lagt inn eit investeringsanslag på ca. 23,5 mill. kroner for 14 sjukeheimsplassar. Når det gjeld grunnlaget for dette anslaget, så viser ein til særskilt avsnitt seinare i saksframstillinga om utbygging ved senteret. Etter at statstilskot og momsrefusjon er trekt frå står det att 9,2 mill. kroner som må finansierast av lån og eventuell salsinntekt av Selbjørn PO-senter. 

Ut frå ovanståande kan ein trekka som førebels konklusjon at det vil vera økonomisk rett å slå saman dei to pleie- og omsorgsentra. Ei innsparing på drifta på kr. 800.000,- årleg, som rett nok er usikker, vil vera nok til å dekka lånfinansieringsbehovet (lån på inntil 10. mill kroner med ei løpetid på 25 år, og med ei nominell rente på 6% i gjennomsnitt.) Avhengig av kor mykje ein kan få ved sal av Selbjørn PO-senter, så kan lånebehovet reduserast.

Eldreomsorga i eit framtidsperspektiv.

Når dette er sagt, så synest det klårt at eventuelle organisatoriske og strukturelle endringar innan eldreomsorga må sjåast i lys av framtida. Ein av dei viktigaste faktorane er korleis det framtidige behovet for sjukeheimsplassar (alternativt omsorgsbustad med heildøgnsbemanning)  vil vera.

I målgruppa 80+  var det i Austevoll kommune 216 personar pr 01.01.08. SSB (Statisktisk Sentralbyrå) sin folketalsprognose tilseier at dette talet vil halda seg stabilt, ja faktisk gå noko ned fram til 2020. Deretter og fram til 2030 vil talet auka til 307.

Austevoll har i dag 52 sjukeheimsplassar/plassar i omsorgsbustad med fast heildøgnsbemanning i eldreomsorga (utanom Eidsbøen bufellesskap). I forhold til ovannemnde målgruppe har vi såleis ei ”sjukeheimsdekning” på ca 24%. Eit statleg måltal som har vore nytta ligg på 25%. I praksis viser det seg at vi i dag akkurat greier å dekka etterspurnaden (behovet?) etter heildøgnsplassar. Men vi skulle hatt noko fleire plassar å gå på i periodar, særleg m.o.t. korttids- og rehabiliteringsplassar. Vidare ser vi at ein større andel av plassane burde vore i spesialavdelingar (dementavdeling mv.) med noko sterkare bemanning.

Dersom vi i framtida skal oppretthalde tilsvarande behovsdekning som i dag, så må vi på eit eller anna tidspunkt i perioden 2020 – 2030 minst ha 76 sjukeheimsplassar/plassar for heildøgnsomsorg. Det betyr at vi må byggja ut med 24 plassar, og samstundes behalda dei vi har. Ei slik utbygging skal det vera mogleg å få til på Storebø, men kanskje ikkje på eitt plan.

Dersom vi i tillegg skal samla all sjukeheimsdrift/døgntilbod på Storebø, må vi erstatta dei 20 plassane på Selbjørn med nye, og byggja ut med 44 plassar. Dei 6 plassane i omsorgsbustadene Soltun kan evt inngå i dette, og netto behov for nybygde plassar vert då 38. Om dette er mogleg å få til på Storebø på ein driftsmessig fornuftig måte må vi eventuelt sjå nærare på saman med arkitekt.

Evt utbygging ved Storebø pleie- og omsorgsenter.

Vi har ikkje detaljerte teikningar for 2. byggetrinn av Storebø PO-senter. Det vi har er ein situasjonsplan der mogleg framtidig utbygging er teikna inn. Vidare har vi eit detaljert romprogram, og vi har detaljerte teikningar av tilsvarande avdelingar med 8 plassaer.

Det må lagast detaljerte teikningar og anbudsdokumentasjon før vi kan setja prosjektet ut på anbud. Dette antar ein at arkitektfirma Bjerk & Bjørge som i si tid teikna Storebø pleie- og omsorgsenter kan gjera.

Når det gjeld utviding av sjukeheimen, så er det i romprogrammet sett opp 2 bugrupper på 8 pasientrom, til saman 16 plassar. Bruttoarealbehov er sett opp med 880kvm. Det betyr at brutto arealbehov pr plass er på 55 kvm. I tillegg er det mogleg å leggja til rette/utnytta ein underetasje med tilsvarande areal, men det er ikkje sikkert ein vil vera tent med å nytta denne til pasientrom.

Gjennom Husbanken kan kommunen få direkte finansiert gjennom eit investeringstilskot inntil 30% av anleggskostnadene opptil kr. 600.000,- pr sjukeheimsplass. For omsorgsboliger kan ein få finansiert inntil 20% opptil kr 400.000,- pr bustad.

Tilgangen på slik finansiering er avhengig av prioritering (fylkesmannen) og av Husbankregionen sin låneramme. Ein må også ta atterhald om at ein får godkjent å erstatta eksisterande sjukeheimsplassar/døgnplassar med nye.

Ut frå den informasjonen eg har innhenta så varierar byggekostnadene mykje, frå 20 – 35.000 kroner pr. kvm. Ein stipulering vil ut frå dette kunne liggja på kr 25.000,- pr kvm.

Arealbehovet pr. plass ved ein større utbygging enn 16 plassar, må nok vurderast nærare. Men dersom ein legg til grunn dette talet, vil arealbehovet for 38 plassar vera på 2090 kvm.

På bakgrunn av dette har ein sett opp følgjande skisse/delanslag for kva ei utbygging av 38 heildøgnsplassar ved Storebø pleie- og omsorgsenter vil kunne kosta:

	Planleggingskostnader (5% av byggekostnad)
	kr     2.612.500,-

	Byggekostnader tilbygg 38 sjukeheimsplassar 2090 kvm a kr 25.000,-
	kr   52.250.000,-

	Grunnarbeid  ?????????
	kr  ???????????

	Inventar/utstyr (7% av byggekostnad)
	kr     3.657.500,-

	Uføresett/sikring  (10% byggekostnad)                                            
	kr     5.225.000,-

	Sum kostnader inkl mva:
	kr   63.745.000,-

	Investeringstilskot gjennom Husbanken (600.000 x 38)
	kr    22.800.000,-

	Låneopptak/og salsinntekter (sal av Selbjørn pleie- og omsorgsenter)
	kr    25.008.750,-

	Momsrefusjon 25%
	kr   15.936.250,-

	Sum finansiering
	Kr  63.745.000,-


Som ein ser av tabellen er det ved ei slik utbygging eit behov for å finansiera 25 mill. kroner ved låneopptak og salsinntekt. Det kan i dag vera vanskeleg å se korleis Austevoll kommune med dagens økonomi kan klare eit slikt løft. Men i perspektiv av 5 – 10 år, så kan ein kanskje vera noko meir optimistisk. Kan henda vil det la seg gjera å finansiera ei slik utbygging. Men ein må samstundes ha klårt for seg at driftskostnadene i eldreomsorga vil auka formidabelt. Ei auke i forhold til i dag på 24 heildøgnsplassar i sjukeheim og/eller døgnbemanna omsorgsbustad vil ut frå dagens driftskostnader berre i pleieretta verksemd innebera auka kostnader på om lag 15 mill. kroner i dagens kroneverdi. Det gjenstår å sjå korleis Stortinget vil imøtekoma dette behovet på nasjonalt nivå, for å gjera kommunane, også Austevoll, i stand til å dekka det auka behovet for tenester i eldreomsorga, som for vår kommune sin del kjem i perioden 2020 – 2030.

Denne saka vert lagt fram som eit arbeidsnotat til førebels drøfting. Det er ønskjeleg at politisk nivå i ei så viktig sak som dette, gjev signal om kva strategisk val ein skal ta ikkje minst for å førebu seg på det framtidige behovet innan eldreomsorga.

På leiarmøte 03.02.09 drøfta helse- og sosialsjefen og avdelingsleiarane i helse- og sosialetaten spørsmålet om å samla all sjukeheimsdrift/heildøgnsdrift innan eldreomsorga ved ei utviding av pleie- og omsorgsenteret på Storebø. Det var brei semje på møtet om at dette ville vera det rette strategiske valet for kommunen. 

Rådmannen sluttar seg til dette.

SAKSFRAMLEGG.

Sakshandsamar: 
Arve Sunde
Arkiv: 400 F40  

Arkivsaksnr.:
09/00056



BEMANNINGSSITUASJONEN I BARNEVERNTENESTA

Saksnr :
Utval:
Møtedato.

0008/09
Tenesteutvalet
21.01.2009

0016/09
Tenesteutvalet
18.03.2009

Rådmannen si tilråding:

Tenesteutvalet tek saka til orientering.  
Handsaming/vedtak i Tenesteutvalet den 21.01.2009 sak 0008/09

Handsaming:

  
Vedtak:

  Tenesteutvalet tek saka til orientering.  
Saksdok :

  
Bakgrunn:

Austevoll kommune har for tida eit akutt bemanningsproblem innan barneverntenesta. Både stillinga som barnevernleiar og barnevernkonsulentstillinga står ledig. Leiarstillinga som vikariat. Begge stillingane har vore utlyst, men det har ikkje lukkast å få tilsett personale i stillingane.  
Vurdering:

Den vanskelege bemanningssituasjonen i barnevernet gjer at dei oppgåvene og det ansvaret kommunen har innan dette arbeidsfeltet ikkje vert ivareteke på ein tilfredsstillande måte.

Pr. 13.01.09 har barnevernet i Austevoll registrert 12 barn på hjelpetiltak. Av desse har 7 born ulike hjelpetiltak knytt til eigen heim, medan 5 born er i omsorgstiltak utanfor heimen, forsterheim eller barneverninstitusjon.

I tillegg til dette er det registrert 9 undersøkingsaker. Dette er saker der det skal utgreiast om og evt kva hjelpetiltak som skal setjast i verk for dei borna og familiane det gjeld. I 3 av desse sakene vurderar ein tiltak etter §4.12 i barneverntenestelova, dvs. omsorgsovertaking med plassering i fosterheim.

Pr 13.01.2009 har ein ikkje registrert meldingar til barnevernet som ikkje er vurdert innan den tidsfristen som gjeld. (1 veke).

P.g.a. manglande bemanning er det helse- og sosialsjefen som inntil vidare må ivareta funksjonen som leiar av barneverntenesta etter barneverntenestelova. Det er engasjert ein ekstern konsulent som føl opp nokre prioriterte saker, og ein medarbeidar som er i permisjon, arbeidar med 2-3 avgrensa oppfølgjingsaker. Det er likevel slik at ein del saker vert lagt i bero inntil vidare, noko som gjer at kommunen kan koma i konflikt med dei tidsfristane og sakshandsamingsreglane som gjeld. Helse- og sosialsjefen vil som leiar av barneverntenesta måtte vurdera å informera fylkesmannen som tilsynsmynde om dette.

Dei ledige stillingane er utlyst på nytt, og førebels bør ein avventa om det er mogleg å få kvalifiserte søkjarar. Men tenesteutvalet bør som ansvarleg politisk styringsorgan vera kjent med og eventuelt drøfta situasjonen.

Nye saksopplysningar:
Sidan tenesteutvalet sist handsama denne saka har kommunen fått søkjarar som i utgangspunktet er kvalifiserte til både vikariatet som barnevernleiarar og stillinga som barnevernkonsulent. Men slik situasjonen er no, er det berre i barnevernleiarstillinga det eventuelt vert føreteke tilsetjing i. Dette har samanheng med budsjettsituasjonen, som gjer at det ikkje er rom for å tilsetja i stillinga som barnevernkonsulent.

I praksis betyr det at barneverntenesta i Austevoll berre vil ha 1,5 årsverk. Etter helse- og sosialsjefen sin vurdering vil dette ikkje vera ein tilfredsstillande bemanning sett i forhold til det ansvaret og dei oppgåvene som ligg til barneverntenesta.

Helse- og sosialsjefen vil i møte gje tenesteutvalet ei nærare orientering om situasjonen. 
SAKSFRAMLEGG.

Sakshandsamar: 
Arve Sunde
Arkiv: G00  

Arkivsaksnr.:
08/01894



AVVIKSMELDING - LEGEKONTORET I BEKKJARVIK

Saksnr :
Utval:
Møtedato.

0006/09
Tenesteutvalet
21.01.2009

0017/09
Tenesteutvalet
18.03.2009

/
Arbeidsmiljøutvalet

Rådmannen si tilråding:

Tenesteutvalet finn ikkje budsjettmessig dekning for å auka stillingsrammen for hjelpepersonell ved legekontora.

Utvalet bed om at det vert vurdert å setja verk organisatoriske tiltak ved legekontoret i Bekkjarvik, som kan medverka til å sikre at det er eit forsvarleg arbeidsmiljø for dei tilsette. Ein kan t.d. innføra ei ordning med telefontid for bestilling av legetime slik ein har prøvd ut på Storebø legekontor med positive erfaringar så langt.   
Handsaming/vedtak i Tenesteutvalet den 21.01.2009 sak 0006/09

Handsaming:

  
Vedtak:

Tenesteutvalet utset saka og ber om meir utfyllande informasjon om bemanningssituasjonen for hjelpepersonnell ved legekontora.  
Saksdok :

1. Avviksmelding frå Bekkjarvik legekontor vedk behov for auka hjelpepersonell/legesekretær.

2. Notat/e-post frå kommunelege Sverre Rørtveit – Bekkjarvik legekontor.

3. Notat/e-post frå kommunelege Marianne R F Arnestad – Storebø legekontor.

4. Brev av 07.04.2008 frå personalet ved Bekkjarvik legekontor.

Bakgrunn:

Ein viser til vedlagte avviksmelding med bilag.  
Vurdering:

Kontorleiar ved legekontoret i Bekkjarvik har ved fleire høve – seinast i budsjettsamanheng for 2009 – peika på behovet for auka bemanning på legesekretærsida. Tilsvarande behov har meldt seg for Storebø legekontor, også etter at bemanninga her vart auka noko for eit par år sidan.

Det er etter måten låg bemanning i Austevoll kommune når det talet på legesekretærar. Det er høgst sannsynleg at dette får konsekvensar for servicenivået, både m.o.t. tilgjengelighet og kvalitet. Dessutan vert det høge arbeidspresset eit arbeidsmiljøproblem for dei tilsette.

I budsjettet for 2009 er det ikkje funne rom for å auka stillingsrammen for hjelpepersonell ved legekontora, og det er heller ikkje lagt inn noko auke i økonomiplanperioden.

Nye saksopplysningar:
Ut frå drøftingane og utsetjingsvedtaket i tenesteutvale har helse- og sosialsjefen innhenta meir informasjon slik:

Notat.                                                 

Til:

Kommunelege/kontorleiar Sverre Rørtveit 

Kommunelege/kontorleiar Marianne R F Arnestad

Kopi til:

Legesekretærane og legane

Fagforbundet v/Kari Suphammer

                     

Frå:            

Helse- og sosialsjef Arve E Sunde

	Vår ref.
	Arkivkode.
	
	Dato.

	08/01894-006/SOSAS
	G00 
	
	11.02.2009


AVVIKSMELDING - LEGEKONTORET I BEKKJARVIK - BEMANNING 

Tenesteutvalet vedtok flgjande i møte 21.01.09:

”Tenesteutvalet utset saka og ber om meir utfyllande informasjon om bemanningssituasjonen for hjelpepersonell ved legekontora.”

Dei spørsmåla politikarane hadde, og som eg ikkje kunne svara på der og då, var m.a. følgjande:

· Tal/stillingar for hjelpepersonell målt i forhold til tal pasientkonsultasjonar, tal på telefonhenvendingar, omfang av laboratoriearbeid mm?

· Vil auka tal på hjelpepersonell kunne auka inntektene ved legekontora? Evt kor mykje?

· Kva er vanleg ”bemanningsnorm” for legekontor/allmenpraksis?

· Noko anna?

Eg bed om eit notat frå deg Sverre (sjølv om du har skreve om noko av dette tidlegare), og at Marianne bidrar med info om situasjonen på Storebøkontoret. Frå deg Marianne kunne eg også tenkja meg å få ei tilbakemelding om korleis forsøket med telefontid har fungert så langt.

_______________________

Underskrift

Kommunelege/kontorleiar Sverre Rørtveit ved Bekkjarvik legekontor skriv følgjande i notat/e-post:

Svar frå Sverre Rørtveit

· 1) ” Tal/stillingar for hjelpepersonell målt i forhold til tal pasientkonsultasjonar, tal på telefonhenvendingar, omfang av laboratoriearbeid mm?”

Det som kan samanliknast her, vil vera hjelpepersonellfaktoren i forhold til pasientaktivitet på legekontoret i Bekkjarvik i forhold til legekontoret på Storebø. Dersom ein tel opp antal pasientkontaktar på same vis som det er gjort i årsmeldingane for 2007, dvs maskinell opptelling via Infodoc plenario, ser ein at for Bekkjarvik legekontor er summen av kontaktar 9299 og for Storebø legekontor 9012. Det er då telt slik at kommunelege Rørtveit og turnuslegane Kristiansen, Haugrønning og Gleditsch har hatt alle sine kontaktar i Bekkjarvik, medan kommunelegane Uglenes, Arnestad og Ragan,og vikarlegane Noureddine, Grasberg, Nicol og Koninski hadde alle sine kontaktar på Storebø. I røynda hadde Nicol og Koninski ein god del av sin aktivitet under sommarferien i Bekkjarvik, slik at ”eigentleg” skulle nokre av kontaktane for Storebø vore rekna inn i Bekkjarvik sitt tal.

Dei same indikasjonane får ein ved å sjå på det forholdet at inntjeninga ved legekontoret i Bekkjarvik er høgare enn inngjeninga ved legekontoret på Storebø.

· 2) ”Vil auka tal på hjelpepersonell kunne auka inntektene ved legekontora? Evt kor mykje?”

Eg har til dette spørsmålet skrive følgande før: ”I tillegg er det slik at me pga den dårlege legesekretærbemanninga ikkje kan få gjort enkelte viktige undersøkingar ved kontoret. Først og fremst gjeld dette spirometri, som er ei viktig, men arbeidskrevande, undersøking ved lungesjukdommar. Spirometri tek så lang tid å få gjort at det må gjerast av ein legesekretær, mens ein annan legesekretær gjer dei andre oppgåvene. For kvar spirometriundersøking får kommunen 200 kroner. Me har skaffa utstyret til kontoret, men det blir nesten ikkje brukt,fordi me ikkje har ressursar til det.” Men det er umogeleg å gje tal på kor mykje.

· 3) Kva er vanleg ”bemanningsnorm” for legekontor/allmenpraksis?

Då vil eg sitera frå ei undersøking gjort av fastlege, professor Hogne Sandvik, for nokre år sidan:
” I forbindelse med en studie av telefontilgjengelighet som vi gjorde for fem

år siden, spurte vi også om medarbeiderfaktoren, beregnet som antall

medarbeiderdager per uke dividert med antall kurative legedager per uke.

Gjennomsnittlig medarbeiderfaktor blant 100 tilfeldig utvalgte legekontor

var 1,275.”

For legekontoret i Bekkjarvik er det slik at Rørtveit har kurative behandlingsdagar alle dagane i veka. Dersom ein reknar at totalt ein dag for veka går med til andre ting (sjukeheim, planlegging, møte, administrasjon) så har ein fire fulle kurative dagar. Dersom ein så reknar at turnuslegen sine behandlingsdagar (5 dagar i veka) tilsvarar 3,5 behandlingsdagar for ein fastlege, så er det 7,5 behandlingsdagar per veke. Med medarbeidarfaktor på 1,275 blir det då 1,275 x 7,5 = 9,6 legesekretær-arbeidsdagar per veke, dvs i praksis 2 legesekretærar i full stilling.

Ei anna undersøking som Hogne Sandvik har gjort, viser dette:

” Jeg har noen data på medarbeiderfaktor (antall medarbeiderdager / kurative

legedager) etter at 100 tilfeldige legekontor leverte opplysninger i forbindelse med måling av deres telefontilgjengelighet. Faktoren kan fordeles etter antall leger på kontoret:

Antall leger -> medarbeiderfaktor

1 lege -> 1,60

2 leger -> 1,24

3 leger -> 1,13

4 leger -> 1,21

5 eller flere leger -> 1,17

Det ser derfor ikke ut til at det er noe å spare på medarbeidersiden ved å øke antall leger på kontoret (bortsett fra for solopraktikerne).”

Med andre ord: Vanleg medarbeidarfaktor for 2 legar er 1,24, dvs her i Bekkjarvik 2,5 fulle stillingar dersom ein reknar turnuslegen som ”fullverdig”, dvs ein kjem ned mot 2,0 fulle stillingar dersom ein reduserer på turnuslegen sin ”fullverdighet”.

· 4) Sluttmerknad: Argumentasjonen er ikkje gjeve for å konkurrera med nokon. Det er ei nøktern utgreiing av fakta i saka: 
a) Bekkjarvik legekontor ligg katastrofalt under vanlege landstal i legesekretær-ressurs (me har 1,1 stilling og skulle ut frå landstala hatt 2,0)

b) Bekkjarvik legekontor ligg langt under Storebø legekontor i legesekretær ressurs, trass i eit arbeid med pasientane som, ut frå tilgjengelege tal, er høgare enn Storebø sine.

· 5)Til spørsmål 2), evt muligheter for høgare inntjening ved høgare faktor, må ein også merka seg at risikoen for at inntjeninga vert vesentleg redusert dersom ein ikkje aukar bemanninga, er mykje større. Dei tørre tala dekkar over at medarbeidarane er svært slitne, og me risikerer noå missa dei. Og dei utgjer ein umissande ressurs.

Sverre Rørtveit

Kommunelege/fungerande kontorleiar marianne R F Arnestad gjev følgjande svar i e-post:

ANGÅENDE BEMANNING – HJELPEPERSONELL.

Eg vil gjerne henvise til Rørtvetit sitt notat i saken, og gjerne komme med litt tilleggsopplysning angående situasjonen på Storebø legekontor.

Vi har for tiden 2 vikarleger ansatt ved legekontoret på Storebø, en ”fast vikar” og en lege som er innleid via vikarbyrå. Begge legene kan vel iflg Rørtveit sin kalkulator regnes som fullverdige leger, en jobber fult 5 dager per uke, og den andre 3,5dager om en tar med administarsajon og kommunale tjenester. Såleis 8,5 x 1,275 = 10,8 legesekretær-arbeidsdager per uke. I tillegg betjener våre legesekretærer jordmor, som jobber 4 dager per uke, eg har ingen berekning på hvor mye tid som egentlig går til dette, men det er lab-arbeid involvert med hver pasient som jordmor håndterer, så det arbeidet som gjøres er av det mest tidkrevende, kanskje denne faktoren burde økes med 2 dager (halv tid) til 12,8dager.

Vi har for tiden ansatt 3 legesekretærer som jobber 60%+60%+50% =dvs 8,5dager per uke.

Situasjonen ved kontoret har vært hektisk en periode før vi fikk ansatt siste person i 50%stilling, i den same perioden var det også ustabil legesituasjon med 2 nye leger som ikkje var kjent med kontoret-kommunen eller rutiner. Dette er bedret seg betraktelig

ANGÅENDE TELEFONTID:

Vi har nylig innført telefontid ved legekontoret. Dette involverer at telefonen ved kontoret er stengt midt på dagen (11-13). Arbeidssituasjonen til legesekretærene er betydelig bedre etter dette. Tilbakemeldingene er ubetinget positive frå legesekretærene. Det er betre tid til å få gjort andre oppgaver ved kontoret i denne perioden, og når telefonen åpner har de betre tid til å ta denne. Ventetiden/opptatt tiden ved kontoret slik vi ser det er mye betre. Vi har hittil ikkje fått klager frå pasientene som er kjent for meg.

For legene har det vært noe meir telefoner gjennom legevaktsentralen, men ikkje meir enn at det er håndterbart foreløpig.

Generelt kan det sies at vi nok også hadde hatt behov for ytterligere bemanning ved legekontoret, men situasjonen hos oss nå er grei nok, foreløpig, og kan ikkje sammenlignes med den ved legekontoret i Bekkjarvik.

Mvh Marianne Arnestad”
Vurdering:

Helse- og sosialsjefen har saman med kontorleiar Sverre Rørtveit også hatt eit møte med hovudtillitsvald i Fagforbundet Kari Suphammer og legesekretær Sidsel Stene der situasjonen vart drøfta. Hovudtillitsvald bad i møtet om at denne saka også vart framlagt for arbeidsmiljøutvalet.

Når det gjeld budsjettsituasjonen så kan det gjevast følgjande oversyn for legetenesta samla (i kr)

	
	Budsjett 2009
	Førebels rekneskap 2008
	Rekneskap 2007
	Rekneskap 2006

	Driftsutgifter
	8.290.800
	8.838.214
	7.464.921
	6.152.783

	Driftinntekter
	2.512.500
	3.040.444
	2.782.174
	2.013.099

	Netto utgifter
	5.778.300
	5.797.770
	4.682.746
	4.139.684


Som sagt tidlegare i saksutgreiinga, er det ikkje tvil om at det er relativt låg bemanning m.o.t. hjelpepersonell, for tida spesielt ved Bekkjarvik legekontor. Men den budsjettmessige situasjonen tilseier at det ikkje er rom for auka bemanning. Ein vil spesielt minna om at vi for tida har ein situasjon der vi må engasjera vikarlegar gjennom formidlingsbyrå, og kostnadene til dette gjer at budsjettet ikkje vil halde. Helse- og sosialsjefen kan heller ikkje sjå at det ligg eit vesentleg unytta inntektspotensiale som kan utløysast ved å auka bemanninga, sjølv om det kan vera noko å henta. Motsett er det sjølvsagt ei fåre for inntektsreduksjon dersom ein ikkje har ein tilfredsstillande bemanning, og dette over tid fører til lågare aktivitet.

”Status quo” m.o.t. bemanningsnivå vil i praksis bety at arbeidsbelastninga for personalet framleis vil vera stor. Det må dessutan påreknast at det ved kontoret må iverksetjast tiltak som gjer at publikum vil kunne oppleva redusert tilgjengelighet t.d. på telefon. Men her bør ein prøva ut tilsvarande ordning med telefontid for bestilling av legetime mv som ein har gjort ved Storebø legekontor.

SAKSFRAMLEGG.

Sakshandsamar: 
Wenche Gloppen
Arkiv: A20 &30 

Arkivsaksnr.:
06/00178



PLAN FOR UNDERVISNING OG KULTURSEKTOREN I AUSTEVOLL

Saksnr :
Utval:
Møtedato.

0006/06
Undervisning og kultur
23.02.2006

0009/06
Undervisning og kultur
26.04.2006

0015/06
Undervisning og kultur
29.11.2006

0004/07
Undervisning og kultur
12.02.2007

0028/07
Kommunestyret
22.03.2007

/
Formannskapet

0018/09
Tenesteutvalet
18.03.2009

Rådmannen si tilråding:

Formannskapet sender Plan for undervisnings – og kultursektoren i Austevoll kommune i perioden 2007 – 2010 ut til skular, barnehagar og kultursektoren før arbeid med revidering tek til. Involverte partar innan skule, barnehage – og kultursektoren blir bedne om å kome med innspel til ny og revidert plan. Frist for å kome med innspel er 17. april 2009.

Tenesteutvalet oppnemner ei gruppe som skal arbeide fram eit framlegg til revidert plan.

Gruppa skal bestå av:

Saksdok :

Plan for undervisnings – og kultursektoren i Austevoll kommune i perioden 2007 – 2010 vedteken 12.02.2007 i Utval for undervisnings og kultur samt 22.03.2007 i Austevoll kommunestyre i sak 0028/07. 

  
Bakgrunn:

Kommunestyrevedtak 15.12.2008 i sak 0141/08:


STRUKTURENDRING – SKULE

Vedtak:

1. Austevoll kommunestyre vedtek at ein straks skal sette i gang arbeidet med å revidere plan 

    for undervisnings- og kultursektoren. 

  
2. Austevoll kommunestyre tek saka til orientering.  Denne vil fylgje planarbeidet der alle 

    brukarane skal involverast.

  
Vurdering:

Plan for undervisnings – og kultursektoren i Austevoll kommune i perioden 2007 – 2010 vart vedteke for to år sidan. I løpet av perioden etter vedtaket er det politisk vedteke organisatoriske endringar som gjeld bibliotek. Vaksenopplæringa er flytta til lokale ved ungdomsskulen. Småtun barnehage har pga manglande rehabilitering redusert antal barn frå 37 til 30 og alder er heva frå 2-6 år til 3-6 år. Det er elles små korrigeringar i barnetal i private barnehagar. 

Makkhamn maritime barnehage har skifta namn til Sjøliv barnehage. Småtroll barnehage har skifta namn til FRI-MA Småtroll barnehage. Det vert arbeida med å prøve å få i gang barnetun ved Kolbeinsvik skule og vidare satsing på SFO. 

Elevtal i grunnskulen er på to år gått ned frå 677 til 62 og det er venta ytterlegare nedgang til ca 600 elevar i 2013.

Ansvarsområde for delar av vaktmeistartenesta er endra.

I kommunestyrevedtak 15.12.2008 er administrasjonen blitt beden om å revidera skulebruksplanen. For å gjera dette arbeidet bør alle involverte partar innan skule, barnehage – og kultursektoren få uttala seg. Det er viktig å ta med og hugse på alle aktørar som til dømes elevar/brukarar, føresette i skule og barnehage, ulike styringsorgan.

Det vert difor lagt til rette for at alle involverte skal få koma med innspel til endringar i revidert plan slik at eventuelle innspel kan takast omsyn til i revideringsarbeidet.

SAKSFRAMLEGG.

Sakshandsamar: 
Wenche Gloppen
Arkiv: 

Arkivsaksnr.:
09/00347



BARNETUN / OPPVEKSTSENTER I KOLBEINSVIK

Saksnr :
Utval:
Møtedato.

0019/09
Tenesteutvalet
18.03.2009

Rådmannen si tilråding:

Tenesteutvalet vedtek at ein vil arbeide for å få til ei samanslåing av Kolbeinsvik barnehage og Kolbeinsvik skule for å få oppretta eit Oppvekstsenter. Administrasjonen av Oppvekstsenteret vert eventuelt lagt til Kolbeinsvik skule ved rektor.

Dersom Oppvekstsenteret vert oppretta, ynskjerAustevoll kommune å overta drifta av Kolbeinsvik barnehage. SFO-tilbod på lik linje med barnehagetilbod, vert ein del av dette Oppvekstsenteret.

Saksdok :

1) Møteprotokoll Tenesteutvalet 03.09.2008 Sak 0041/08

SAKSPROTOKOLL: STRUKTURENDRINGAR BARNETUN

Vedtak:  
Følgjande vert oppnemnd i gruppe som skal arbeida med eventuell oppretting av barnetun i Kolbeinsvik:

rektor ved Kolbeinsvik skule

ein representant for samarbeidsutvalet ved Kolbeinsvik skule

2 representantar oppnemnd av Kolbeinsvik barnehage

skulekontoret er sekretariat for gruppa

2) Plan for undervisnings- og kultursektoren i Austevoll kommune i perioden 2007-2010

  
Vedlegg 1: Søknad om oppvekstsenter datert 24.09.07

Vedlegg 2: Søknad om SFO ved Kolbeinsvik skule datert 28.09.07

Vedlegg 3: Barnetun i Kolbeinsvik datert 26.09.08

Vedlegg 4: Søknad om SFO ved Kolbeinsvik skule datert 26.09. 08

Vedlegg 5: Innkalling til møte onsdag 5. november 08 om Barnetun i Kolbeinsvik 

Vedlegg 6: Barnetun – referat datert 14.11.08

Vedlegg 7: Søknad om å få oppretta barnetun i Kolbeinsvik datert 28.11.08
Bakgrunn:

Då 6-åringane kom inn i skulen  i 1997 hadde Kolbeinsvik skule eige SFO tilbod og det var i tre år eit uformelt samarbeid med Kolbeinsvik barnehage.  

Frå 2000 og fram til 2007 var det lite behov for SFO ved Kolbeinsvik skule.

I 2007 auka behovet og skulen søkte om å få opprette eit barnetun. Våren 2008 var ei gruppe på synfaring for å sjå på barnetun på Os.  Hausten 2008 vart det på nytt sendt søknad frå både skule, barnehage og FAU der ein viste til eit eventuelt barnetun i Plan for undervisnings- og kultursektoren i Austevoll kommune i perioden 2007 -2008.

 Vurdering:

I februar 2009 hadde rektor ute ei høyring for å kartlegge behov for SFO i Kolbeinsvik skulekrins. Resultatet er at 8 barn frå hausten 2009 har behov for SFO og signala er at behovet vil auka. 

Dei eldste borna ved skulen har uttrykt at ein i staden for ”barnetun” bør kalla samanslutninga eit ”Oppvekstsenter” slik det vart søkt om hausten 2007.

Med ei samanslåing vil ein få utnytte personalet betre. Assistentar kan ha kombinasjonstillingar skule, SFO og barnehage. Dette vil truleg ikkje føre til auka personalkostnader for Austevoll kommune. I arbeidet vidare må det setjast opp eit kostnadsoverslag og oversyn over personalbruk.   
